
   
 

 
 
   

  
 

  

       
     

 
  

       
   

   

         
         

    

        

        
      

      
        

         
    

          
      

         
       
        

       

       
        

     

       
      
        

        
   

    

   

       
          

      

      

Кыргыз

Республикасынын 
Өкмөтүнүн 
2000жылдын 27
ноябрындагы № 694 
токтому менен 
бекитилди 

Интеллектуалдык менчиктин объектилери бар товарларга карата бажы
�
контролдугунун тартиби жөнүндө
�

ЖОБО
�

(Кыргыз Республикасынын Өкмөтүнүн 2001жылдын 6августундагы № 415 
токтомунун редакциясына ылайык) 

I. Жалпы жоболор 

1. Бул Жобо Кыргыз Республикасынын Бажы кодексине ылайык иштелип 
чыкты жана анда интеллектуалдык менчиктин объектилери бар товарларга карата 
бажы контролдугунун тартиби аныкталат. 

2. Бул Жобонун максаттары үчүн төмөндөгү аныктамалар колдонулат: 

интеллектуалдык менчиктин объектилери  илимдин, адабияттын жана көркөм 
өнөрдүн чыгармаларынын нускалары; ЭЭМ программаларынын, маалыматтар 
базаларынын, фонограммалардын нускалары; тейлөө белгилери, товарлар 
чыгарылган жерлердин аталыштары менен товардык белгилер менен белгиленген 
товарлар; өнөр жай менчигинин башка объектилери бар товарлар, селекциялык 
жетишкендиктер, интегралдык микросхемалардын топологиялары; 

укук ээси  интеллектуалдык менчиктин объектисине карата укук ээси же 
ушундай объектиге карата өзгөчөлүү лицензиянын ээси; 

контрафакт товарлар  Кыргыз Республикасынын бажы аймагына ташып келүү 
Кыргыз Республикасынын мыйзамдарына жана Кыргыз Республикасынын эл 
аралык келишимдерине ылайык корголуучу укук ээлеринин укуктарын бузууга 
алып келүүчү интеллектуалдык менчиктин объектилери бар товарлар; 

товар чыгарууну убактылуу токтотуу  интеллектуалдык менчиктин 
объектилери бар товарларды чыгарууну же шарттуу чыгарууну Кыргыз 
Республикасынын бажы органдарынын убактылуу токтотушу. 

3. Кыргыз Республикасынын бажы органдары Кыргыз Республикасынын 
Финансы министрлигинин алдындагы Мамлекеттик бажы инспекциясынын 
(мындан ары  МБИ) реестрине киргизилген интеллектуалдык менчиктин 
объектилерине карата укук ээлеринин укуктарын өзүнүн милдеттеринин чегинде 
коргоону ишке ашырат. 

II. Интеллектуалдык менчиктин объектисин 

каттаттуу боюнча өтүнмө 

4. Интеллектуалдык менчиктин объектисин МБИнин реестринде каттатуу 
боюнча өтүнмөнү укук ээси МБИге берет жана өтүнмөдө төмөндөгүлөр камтылат: 

1) арыз, анда булар болушу зарыл: 

 укук ээси жөнүндө толук маалыматтар; 



       
 

          
       

         
    

      

       
     

            
       
         

  

        

         
       

        
   

        
    

       
   

         
   

      
  

    

         
        
    

          
        

         
        

       
   

       
        

          
     

         
 

          
        

 реестрге киргизиле турган интеллектуалдык менчиктин объектисинин

аталышы; 

 анын товарын өндүрүп чыгаруучу уюмдардын, ошондой эле ага тиешелүү 
болгон интеллектуалдык менчиктин объектилерин пайдалануу боюнча укуктары 
же лицензиясы бар уюмдардын аттары жана даректери, объекттерди пайдалануу 
боюнча укуктарын ырастоочу документтер; 

 оригиналдуу товар чыгарылган жердин аты; 

2) интеллектуалдык менчиктин объектисине карата укуктарды ырастоочу 
документтер. Алар төмөндөгүлөр болушу мүмкүн: 

 ойлоп табуунун алдын ала патенти, ойлоп табуунун патенти же өнөр жай 
үлгүсү, Кыргыз Республикасынын Өкмөтүнүн алдындагы интеллектуалдык менчик 
боюнча Мамлекеттик агентствосу (мындан ары  Кыргызпатент) берген пайдалуу 
моделдин күбөлүгү; 

 товардык белгинин катталгандыгы жөнүндө Кыргызпатент берген күбөлүк; 

 товардык белгинин Кыргыз Республикасынын аймагында эл аралык каттоого 
алынгандыгы жөнүндө Кыргызпатенттин тиешелүү ырастоосу менен кошо 
Интеллектуалдык менчиктин Бүткүл дүйнөлүк уюмунун Эл аралык бюросунун 
реестринен алынган көчүрмө; 

 товар чыгарылган жердин аталышын пайдалануу укугуна карата 
Кыргызпатент тарабынан берилген күбөлүк; 

 фирмалык аталыштын каттоого алынгандыгы жөнүндө Кыргызпатент 
тарабынан берилген күбөлүк; 

 эгерде автордук укук Кыргызпатентте катталган болсо, анын каттоого 
алынгандыгы жөнүндө күбөлүк; 

 интегралдык микросхемалардын топологияларынын каттоого алынгандыгы 
жөнүндө күбөлүк; 

 селекциялык жетишкендиктин патенти; 

 Кыргызпатентте катталган өнөр жай менчигинин объектисине карата укукту 
өткөрүп берүү жөнүндө келишим (лицензиялык келишим, укуктарды ыктыярдуу 
өткөрүп берүү жөнүндө келишим); 

 автордук укуктун объектисине карата укукту өткөрүп берүү жөнүндө келишим 
(лицензиялык келишим, укуктарды ыктыярдуу өткөрүп берүү жөнүндө келишим); 

 селекциялык жетишкендикке карата укукту өткөрүп берүү жөнүндө келишим 
(лицензиялык келишим, укуктарды ыктыярдуу өткөрүп берүү жөнүндө келишим); 

 интегралдык микросхемалардын топологиясына карата укуктарды өткөрүп 
берүү жөнүндө келишим; 

3) интеллектуалдык менчиктин объектиси бар оригиналдуу товардын 
баяндамасы жана, зарыл болсо, интеллектуалдык менчиктин объектиси бар 
товардын сырткы көрүнүшү жөнүндө толук түшүнүк берүүчү анын үлгүсү же 
фотосүрөтү, же дагы башка маалыматтар; 

4) контрафакт товарларды аныктоого мүмкүндүк берүүчү башка ар кандай 
маалыматтар: 

 контрафакт товар болушу мүмкүн деп шек туудурган товарды импорттоочунун 
же ошол жүктү алуучу адамдын аты жана дареги; 



           
 

          

          
  

       

        
         

          
         

         
          

      

     

    

          

           
          

          
   

        
     

       
        

          
 

         
       

       
        

       
        

   

       
             

          
           
   

       
     

        
     

        
    

 шектүү товардын толук баяндамасы, анын ичинде ошол товардын үлгүсү же 
фотосүрөтү; 

 шектүү товар чыгарылган өлкө же өлкөлөр, аны чыгарган ишкана; 

 бажы документтерин толтуруу үчүн шектүү товар болжолдуу түрдө берилүүчү 
жердин аты; 

 унаанын түрү же транспорттоочу уюмдун аты; 

5) бажы органдарынын чыгымдарын (эгерде шектүү товар убактылуу 
кармалгандан кийин укук ээси белгилүү мөөнөттүн ичинде кармалган товардын 
андан аркы тагдырын чечип берүүсү жөнүндө тиешелүү сотко арыз бергендиги 
тууралуу документ менен ырастабай койгон учурларда) же жарнак берүүчүнүн 
(декларанттын) тарткан зыяндарын (эгерде кармалган товар соттун чечими менен 
контрафакт товар эмес деп табылган учурда) төлөп бере тургандыгы тууралуу 
укук ээсининин МБИ менен түзгөн келишими; 

6) жыйым төлөнгөндүгүн ырастоочу документ. 

III. Өтүнмөнү карап чыгуу 

5. Өтүнмөнү кабыл алуу жана карап чыгуу МБИ тарабынан жүргүзүлөт. 

6. Өтүнмө ушул Жобонун 4пунктунун 13, 5 жана 6пунктчаларына дал келген 
шартта МБИ өтүнмө түшкөн күндөн кийин беш күндүн ичинде интеллектуалдык 
менчиктин объектисин каттоого алуу жөнүндө жана аны коргоону камсыз кылуу 
жөнүндө чечим чыгарат. 

7. Интеллектуалдык менчиктин объектисин каттоого алуу жөнүндө чечим 
чыгарылгандан кийин ал реестрге киргизилет. 

Интеллектуалдык менчиктин объектисинин чыныгы экендигин аныктоо үчүн 
керектүү маалыматтарды камтыган маалыматтар барагы 3 күндүн ичинде 
региондук бажы органдарына жана аткаруу үчүн ал андан ары бажыканаларга 
жиберилет. 

Интеллектуалдык менчиктин объектиси укук ээсинин арызы боюнча же укук 
ээси интеллектуалдык менчиктин объектисине карата укуктарынын жоюлушуна 
байланыштуу маалыматтардын өзгөргөндүгү тууралуу билдирбеген учурда, укук 
ээси алмашканда жана лицензиялык келишимди колдонуу мөөнөтүнөн мурда 
токтотулганда же интеллектуалдык менчиктин объектисин реестрге киргизүүдө 
жалган маалыматтар берилгенде МБИнин чечими боюнча реестрден мөөнөтүнөн 
мурда чыгарылышы мүмкүн. 

8. Каттоону колдонуу мөөнөтү интеллектуалдык менчиктин объектисин 
каттоого алуу жөнүндө МБИ чечим чыгарган учурдан тартып  эки жыл жана ага 
бажы контролдугу ушул мөөнөттүн ичинде жүргүзүлөт. Аталган мөөнөт укук ээси 
кошумча жыйым төлөө шартын аткарып, арыз берген учурда кийинки дагы бир 
мөөнөткө узартылышы мүмкүн. 

Каттоону колдонуу мөөнөтү интеллектуалдык менчик укугунун жарактуулук 
мөөнөтүнөн узак болушу мүмкүн эмес. 

9. Интеллектуалдык менчик укугу реестрде каттоого алынганда төмөндөгү 
аткарылган иштер үчүн жыйым алынат: 

 интеллектуалдык менчиктин объектилеринин ар бирин каттоого алгандыгы 
үчүн  1330 сом; 



       
     

         
   

     

        
        

        
        

  

       
         

      

         
          

 

          
           

        
         
 

        
         

         
          

          
    

         
           

        
        

    

           
         
          

   

     

    

          
           

           
          

     

         
         
       

         

 интеллектуалдык менчик объектисинин каттоосунун жарактуулук мөөнөтүн 
узарткандыгы үчүн  410 сом. 

10. Реестрди МБИ жүргүзөт. Реестрди жүргүзүүнүн жана аны жарыялоонун 
тартибин МБИ аныктайт. 

IV. Товар чыгарууну убактылуу токтотуу 

11. Интеллектуалдык менчик объектилери бар товарларга карата бажы 
документтерин толтуруунун жана бажы контролдугунун тартиби ушул Жободо 
каралган өзгөчөлүктөр эске алынуу менен Кыргыз Республикасынын Бажы 
кодексинде жана башка нормативдик укуктук актыларда белгиленген тартипте 
ишке ашырылат. 

12. Интеллектуалдык менчиктин реестрде катталган объектилери бар 
товарлар кармалган учурда бажы органдары бул товарларды чыгарууну же 
шарттуу чыгарууну жана сатууну убактылуу токтотушат. 

Товар чыгарууну убактылуу токтотуу жөнүндө билдирүү алгандан кийин укук 
ээси товарды ташып келүүгө жазуу жүзүндө макулдук берсе товар чыгаруу 
токтотулбайт. 

13. Товар чыгарууну он жумушчу күндүк мөөнөткө чейин убактылуу токтотуу 
жана аны андан ары дагы он күндөн ашпаган мөөнөткө узартуу мүмкүнчүлүгүн 
караштыруу менен токтотуу жөнүндө чечим Кыргыз Республикасынын бажы 
органынын башчысы тарабынан же анын ордундагы кызмат адамы тарабынан 
чыгарылат. 

14. Кыргыз Республикасынын бажы органы товар чыгарууну убактылуу 
токтотуу жөнүндө чечим кабыл алынган күндүн эртесиндеги жумушчу күндөн 
кечикпестен товар чыгарууну убактылуу токтотуу жөнүндө жарнак берүүчү менен 
укук ээсине билдирүүгө милдеттүү, ошондой эле ал жарнак берүүчүгө укук 
ээсининин аталышы менен дарегин, ал эми укук ээсине жарнак берүүчүнүн 
аталышы менен дарегин кабарлайт. 

15. Укук ээси товар чыгарууну убактылуу токтотуу жөнүндө билдирүүнү 
алгандан кийин ал он жумушчу күндүн ичинде бажы органына тиешелүү сот 
органында товар чыгаруу убактылуу токтотулгандыгына карата өзүнүн мыйзамдуу 
укуктары менен кызыкчылыктарын калыбына келтирүү боюнча чара көргөндүгүн 
ырастоочу документтерди бериши керек. 

16. Эгерде укук ээси сот процессин козгогондугу жөнүндө бажы органына он 
күндүк мөөнөт бүткөндөн кийин билдирбесе жана жарнак берүүчү товарларды 
ташып келүү боюнча калган шарттарды аткара турган болсо товарлар жарнак 
берүүчүгө кайтарылып берилет. 

V. Товар чыгарууну убактылуу токтотууга 

байланыштуу чыгымдарды төлөп берүү 

17. Укук ээси товар чыгарууну убактылуу токтотуу жөнүндө билдирүү алгандан 
кийин үч күндүн ичинде, эгерде андан жарнак берүүчү жана бажы складдарында 
сактоого сарптоолор зыян тартышы ыктымал болсо, аны жабуу үчүн акча чегерет 
(акча кепилдигин камсыз кылат). Акча кепилдиги бажы органдары тарабынан бажы 
мыйзамдарына ылайык аныкталуучу өлчөмдө чегерилет. 

Эгер укук ээси ушул Жобонун 15пунктундагы шарттарды аткарбаса, анда 
гарантия укук ээсине бажы складдарында сактагандыгы үчүн сарптоолорду жана 
товарды токтотуунун натыйжасында келип чыккан декларанттын зыяндарын 
эсептен чыгаруу менен кайтарылат. Ал эми эгер гарантиялардын суммасы 



         
          

       

      
          

   

      

     

     

         
        

         
          

         
       

          
          

  

         
          

           
         

     

    

           
          

          
         

         
  

           
        

         
        

         
   

көрсөтүлгөн чыгымдарды жана зыяндарды жабуу үчүн жеткиликсиз болуп чыкса, 
анда кошумча төлөнүүгө тийиш болгон сумманын өлчөмү укук ээси менен 
декларанттын ортосунда макулдашуу, же сот тартибинде аныкталат. 

Чыгаруу убактылуу токтотулган товарлардын контрафактуулугун маселелерин 
кароочу сот ошондой эле укук ээсине берилген гарантиянын тагдыры тууралуу 
маселени да чечет. 

VI. Кыргыз Республикасынын бажы органдары берүүчү 

маалыматтарга карата мамиле. Товардын бөлүгүн 

жана үлгүсүн текшерүү үчүн алуу 

18. Бажы органы мамлекеттик, коммерциялык, кызматтык жашыруун сыр же 
мыйзам тарабынан корголуучу бөлөк жашыруун сыр болуп эсептелген 
маалыматты товар чыгарууну убактылуу токтотуу жөнүндө чечим кайсы товарга 
карата кабыл алынса ошол товардын контрафакт товар экендигин аныктоо үчүн 
пайдаланууга мүмкүн болсо анын жашыруундугун сактоого зыян келтирбестен аны 
укук ээсине жана жарнак берүүчүгө бере алат. 

19. Укук ээлери же жарнак берүүчүлөр алган маалымат үчүнчү адамдарга 
берилбейт жана ал аларга эмне үчүн берилсе ошол максатта гана 
пайдаланылышы керек. 

20. Бажы органынын уруксаты боюнча жана анын кызмат адамынын 
катышуусунда укук ээси жана жарнак берүүчү товар чыгарууну убактылуу токтотуу 
жөнүндө чечим кайсы товарга карата кабыл алынса ошол товардын бөлүгүн жана 
үлгүсүн ала алышат жана аларга изилдөө (экспертиза) жүргүзө алышат. 

VII. Товар чыгарууну убактылуу токтотуу 

жөнүндө чечимди жокко чыгаруу 

21. Эгерде укук ээси товар чыгарууну убактылуу токтотуу жөнүндө чечим өз 
күчүндө болгон мөөнөттүн ичинде товар чыгарууну убактылуу токтотуу жана (же) 
аны МБИнин реестринен чыгаруу жөнүндө чечимди жокко чыгаруу өтүнүчү менен 
кайрылса, же болбосо ушул Жободо белгиленген өлчөмдө жана белгиленген 
мөөнөттө акча чегербесе, товар чыгарууну убактылуу токтотуу жөнүндө чечим 
жокко чыгарылат. 

22. Укук ээси кармалган товарга сот процесси козголгондугу тууралуу жана сот 
тарабынан ушул товар барымтага алынгандыгы жөнүндө далилдерди бергенден 
кийин товар чыгарууну убактылуу токтотуу жөнүндө чечим жокко чыгарылышы 
керек. Товар чыгарууну убактылуу токтотуу жөнүндө чечимди Кыргыз 
Республикасынын бажы органынын башчысы, же болбосо анын ордундагы кызмат 
адамы жокко чыгарат. 

